PABLO TI' TS'IJBU JUN CHA'AN TITO

Pablo mi' ts'ijbuben jun Tito

1 1 Jonon Pablojon. Ajtonelon i
cha'an Dios. Yajcabilon ba
ajsubt'afion fiumel i cha'an Jesucristo.
Chocolon majlel ti subt'an cha'an mi quej
i ch'ujbin jini yajcabilo' ba i cha'an Dios,
cha'an je'el mi' cafiob i sujmlel i t'an
Dios mu' ba i nijcabefionla lac pusic'al
cha'an la cajiiel ti wen.
2 Mic subefiob cha'an mi' fa'tyafiob
chancol lac pijtyan laj cuxtyalel mach'a
yujil jilel. Dios mach ba yujil lot ti wa ala
che' fiac max tyo ba'an ili mulawil mi
quej la caq'uentyel laj cuxtyalel.
3 Ti yorojlel tsa' ba i wa yajca Dios ti
yAaq'ueyob i cafiob ili t'an. Dios Ajcotyaya
lac cha'an ti' xiq'uiyon c sub ili t'an tsa'
ba yaq'ueyon tic wenta.
4 Mic ts'ijbubeiiet ili jun, Tito, che'
bajche' yoque calobilet yubil ti jini mu'
ba lac motin ch'ujbin. La' ajniquet ti
yutslel i pusic'al Dios, ti' p'untyaya yic'ot
ti' fach'tyalel tyalem ba ti Dios lac Tyat
yic'ot ti lac Yum Jesucristo Ajcotyaya lac
cha'an.

I toiiel Tito ya' ti Creta

5 Che' fiac tij cayayet ya' ti jini lum joyol
ba ti ja' Creta ba i c'aba' tij cayayet
cha'an a wujtisan jini tsa' ba laj quep
cayA lac tyoj isan. Tij cayayet je'el cha'an
a yajcan ancianojob cha'an ochemo' ba
ti' t'an Dios ti jujump'ej lum che' bajche’
ti caq'uet ti a wenta.

6 Jini anciano yom mi yajiiel ti wen
cha'an mach'an bajche' mi tyajtyal ti
t'an. Yom juntiquil jach yijiam. Jifiach
yom ochem ba ti' t'an Dios i yalobilob
je'el. Jini mach yom am ba i t'afialel i
yalobilob cha'an ti caj i tsuculel mi'
cha'len yic'ot cha'an ma' mi' jac' t'an.

7 Jini am ba ye'tyel cha'an i cafiatyan
ochemo' ba ti' t'an Dios afiach ti' wenta i
tofiel Dios. Jin cha'an yom ajnic ti wen.

Mach yom i chan isan i ba. Mach yom
ora mi mich'an. Mach yom mi' cha'len
q'uixnijel. Mach yom i tyeche' periyal.
Mach yom i mulan ganar tyaq'uin ti
mach'a wen ba ganar.

8 Pero yom jini mu' ba i mulan i yotsan i
jula' ti yotyot. Yom winic mu ba i mele'
cha ba wen. Yom wen ba i fia'tyabal.
Yom mi yajiiel ti tyoj. Yom jini tsa'ix ba
yAc'a i ba ti Dios. Yom mi' wen tic' i ba.
9 Yom i yoque wen ch'ujbin jini melel ba
t'an tsa' ba cantisanti. Che' jini ch'ujbi i
fiuc isabefiob i pusic'al yafio' ba ti jini
wen ba cantisa. Ch'ujbi i sutquibefiob i
pensal ti wen jini chancol ba i
contrajifiob jini wen ba t'an.

10 Como an cabal simarofo' ba. Jini mi'
cha'lefiob lolom jach ba t'an. Mi' lotifiob
quixtyanujob. Mas numen mi' cha'lefiob
simaronlel jini loq'uemo' ba ba'an
israelob.

11 Jini mi' cantisafiob jini mach ba yom i
cantisafiob cha'an jach mi' ganarin
tyaq'uin ti jini mach'a wen. Mi'
ch'ujbifiob i lotintyel pejtyel afio' ba ti
yan tyac ba otyot. Yom tijq'uic ti t'an.

12 An juntiquil winic tsa' ba lolon yala ti
xijq'ui ti i diosob i yale' wa' ti ili mismo
lum joyol ba ti ja' Creta ba i c'aba'. Jini ti
yala cha'an jini mero i pi'alo' ba: Jini
cretajob bele' xlotyob. Ti bele' ora
simarofiob bajche' animal. Xwo'lelob.
Ts'ubob, che'en.

13 Melelach i t'an jini creta. Jin cha'an
yom ma' wen tsats tic' cha'an wefiach mi'
ch'ujbifiob.

14 Yom ma' tic'ob cha'an mach'an mi'
fiach'tyan jini mach'a melel ba ofno't'anix
ba t'an i cha'an israelob mi jinic jini mu'
ba ti xic'ofiel mach'a yom i ch'ujbifiob i
sujmlel.

15 Jini saco' ba i pusic'al mi' lu' pensalin
ti wen pejtyel cha ba tyac an. Pero jini
mach'a ba'an mi' ch'ujbifiob, jini mach'a
ba'an sac i pusic'al mach'an cha ba mi'

pensalin ti wen. Jinic tyo bibajax bajche'
mi' pensalin. Bibajax bajche' mi yal i
pusic'al.

16 Mi' lolon alob cafialix i cha'an Dios.
Pero mach che'iqui como tsiquilach
bajche' mi' cha'lefiob. Mi ts'a'lentyel.
Nunt'afiob. Mach ch'ujbi i mele' cha ba
yes wen jini mach'a ba'an mi' ch'ujbifiob

Dios.
2 1 Pejtyel cha ba tyac jach ma' wale'
yom lajal mi loq'uel i sujmlel yic'ot
jini wen ba cantisa.
2 Subefiob fioxobix ba cha'an i bajiiel
wen tic'ob i pusic'al. Yom i mele' cha ba
wen cha'an q'uejlic ti fiuc. Yom ajnic ti
wen ba i fia'tyabal. Yom i ch'ujbin Dios ti
wen. Yom i wen cha'len p'untyaya. Yom i
cuch wocol ti uts'at.
3 Che' je'el jini fiejep'obix ba yom ajnicob
ti wen. Mach yom i cha'len jop't'an.
Mach yom mi' q'uixiiafiob. Yom i
pas'efiob bajche' yom ajnicob yafio' ba.
4Yom i cantisafiob xc'alalob tyo ba
x'ixicob cha'an i p'untyan i fioxi'al yic'ot
i yalobilob.
5 Yom i cantisafiob jini xc'alalob tyo ba
x'ixicob cha'an mi yajiiel ti wen ba i
fia'tyabal. Yom ajnicob ti' saclel i
pusic'al. Yom i wen q'uelob i yotyot.
Yom uts i pusic'al. Yom i yac'i ba ti'
wenta i fioxi'al cha'an mach ch'ujbi i
tyajtyal ti t'an i t'an Dios cha'an ti' cajob.
6 Che' je'el subeiiob jini alobob tyo ba
cha'an ajnic ti wen ba i fia'tyabal.
7 Pas'efiob pejtyel cha ba wen ba ma'
cha'len cha'an bajche' yom ajnicob. Tyoj
ma' cha'len cantisa ti jump'ej a pusic'al
che' ma' cantisafiob.
8 Cha'len t'an ti wen cha'an machic
ch'ujbi i tyajetyob ti' t'an. Che' jini
quisintic mi quej i yubin jini mu' ba i
lolon contrajifietla ti t'an como mach
ch'ujbi i tyajetla ti mach'a wen ba t'an.
9 Yom ma' subefiob pejtyel lolon
yajtofelob jach ba cha'an i wen
ch'ujbifiob i xic'ol ti i yumob. Yom i
q'uejlel ti wen ti pejtyel i cha'libal. Mach
yom i letsafiob i ba ti' t'an.

Jini wen ba cantisa

10 Mach yom i cha'lefiob xujch' jini lolon
ajtonel jach ba. Pero yom i pasob i ba ti
xuc'ul ti pejtyel i cha'libal. Che' jini
pejtyelelob ch'ujbiyach i yalob cha'an
wen jini cantisa i cha'an ba Dios
Ajcotyaya lac cha'an cha'an ti jini lolon
ajtofielob jach ba.

11 Dios ti' pas'eyonla i yutslel cha'an mi
cotyantyel ti pejtyelelob.

12 Ti yutslel Dios mi' cantisanonla cha'an
yom mi laj caye' lac mel pejtyel mach'a
wen yic'ot i mulantyel cha ba yes mach'a
wen am ba ti mulawil. Mi' cantisafionla
la cajiiel ti wen ba lac fia'tyabal. Yom mi
la cajnel ti tyoj. Yom mi lac cha'len cha
ba yom Dios.

13 Mi' cantisafionla je'el cha'an mi lac
pijtyan. C'ajacfia la coj mi lac pijtyan i
ts'actisantyel jini tsa' ba i wa ala cha'an
cha' tyalic. Mi quej i cha' tyalel ti' fiuclel
jini fiuc ba Dios Ajcotyaya lac cha'an.
Jifiach Jesucristo.

14 Ti yac'a i ba ti sajtyel cha'afonla
cha'an i cotyafionla loq'uel ti pejtyel
mach'a wen cha'an i wen sac isafionla. Ti
yac'a i ba ti sajtyel cha'an mi la cochel ti
i cha'afionla cha'an mi lac wen mele' cha
ba wen ti jump'ej lac pusic'al.

15 Yom a cantisafiob ti ili t'an. Yom a fiuc
isabefiob i pusic'al. Yom a tic'ob como a
wentajach a tic'ob. Mach a wac' a ba
cha'an i mich'q'ueletyob mi junticlec.

Bajche' yom i cha'lefiob jini ochemo' ba

1 C'ajtisabenob hermafnujob cha'an

weiiach mi yajiiel ti' wenta fiuc ba
yumal yic'ot afio' ba i ye'tyel ti mulawil.
C'ajtisabefiob i ch'ujbibefiob i t'an jini
am ba ye'tyel cha'an yomob i cha'len cha
ba yes wen.
2 Mach yom i niq'ui ale' mach'a wen ti'
contra majchical jach. Yom ajnicob ti
fiach'al ti uts. Yom i tsictiyel mi chancol i
peq'uisan i ba ti' tyojlel pejtyel
quixtyanujob.
3 Como jofionla je'el mach'an ti lac
fia'tya wajali. Ti lac fiusabe i t'an Dios. Ti
sajtiyonla ti lac bijlel yubil. Chuculon tyo
la lac lolon ch'ujbin pejtyel mu' ba i
niq'ui mulan lac bajiiel pusic'al. Ti lac

cha'le cha ba mach wen. Ti lac ts'a'q'uele
cha ba an i cha'an yafo' ba. Ti
ts'a'lentiyonla. Ti lac ts'a'le lac ba je'el.

4 Pero che' nac ti tsictiyi i yutslel i
pusic'al Dios Ajcotyaya lac cha'an yic'ot i
p'untyaya cha'an quixtyafiujob ti'
cotyayonla.

5 Ti' cotyayonla mach cha'anic wen ti lac
cha'le, pero cha'an ti' p'untyayonla. Ti'
cotyayonla che' ti' pocoyonla. Jinach
che' fiac ti cha' ch'ocayonla. Ti yac'onla
tsiji' ba laj cuxtyalel cha'an ti Ch'ujul ba
i Ch'ujlel.

6 Dios ti' wen ac'onla Ch'ujul ba i
Ch'ujlel cha'an ti Jesucristo Ajcotyaya lac
cha'an.

7 Cha'an ti yutslel Dios mi' q'uelonla ti
tyoj. Che' jini mi la caq'uentyel laj
cuxtyalel mach'a yujil jilel. Jifiach jini
mu' ba lac pijtyan.

8 Yoque melelach ili t'an. Com ma' bele'
wen subefiob ili t'an cha'an jini chancol
ba i ch'ujbin Dios mi' chac cha'len cha ba
wen. Wefiach ili t'an. I c'ajnibalach
cha'an pejtyelelob.

9 Pero mach a wotsan a ba che' mi'
cha'lefiob cabal t'an mach'a ba'an i
c'ajnibal yic'ot che' mi' cha'len t'an
cha'an i c'aba' tyac i yumob ti fioj oniyix.
Mach a wotsan a ba ti periyal yic'ot che'
an cabal t'an tyac cha'an mandar tsa' ba i
yac'a Moisés ti fioj oniyix. Lolom jach jini
t'an tyac. Mach'an i c'ajnibal.

10 Mi anqui majch mi' lolon tyech t'an
ba'an ochemo' ba ti' t'an Dios cha'an i

t'oxob i ba hermafiujob, tiq'ui. Suben
junyajlel o mi cha'yajlel. Mi mach'an mi'
ch'ujbibefiet a t'an, loc'san ti' tyojlel
hermafiujob che' jini.

11 Che' jini, ma' fa'tyan mach'an tyoj jini
quixtyanu. Yujilach isujm cha'an bajiel i
mulach ti' choco i ba ti xot' i mulil.

T'an cha'an cha ba yom
i cha'len Timoteo

12 Che' mic xiq'ue' majlel ya' ba'afiet mi
Artemas mi Tiquico ba i c'aba'ob yom
majliquet a jula'afion ya' ti Nic6polis mi
ti mejliyet. Como tsa'ix c fia'tya c fiusan
yorojlel tsafial ya'i.

13 Yom ma' cotyan jini Zenas am ba
ye'tyel ti abogado cha'an i cotyan
quixtyanujob yic'ot jini Apolos ba i
c'aba'. Cotyan ti cha ba yes ch'ujbi a
cotyafiob. Aq'uefiob cha ba yom i
cha'afiob cha'an mi bej majlel ti xambal
cha'an mach'an cha ba yom i cha'afiob.
14 Yom a cotyafiob cha'an i cafiob lac
pi'alob i mel cha ba wen je'el. Cha'an i
cotyafiob jini an tyo ba yom i cha'afiob.
Che' jini, an i c'ajnibalob cha'an i cotyan
yafio' ba je'el.

Saludos yic'ot cha'an i yutslel Dios

15 Pejtyel jini wa' ba afiob quic'ot
chancol i chocbefiet tyalel saludos.
Aq'uen saludos p'untyabil ba lac pi'alob
cha'an jini mu' ba lac ch'ujbin. La' i
yaq'uefietla i yutslel i pusic'al Dios ti la'
pejtyelel. Amén.

